
Masa sesuai untuk beli rumah
Harga hartanah dijangka 
turun, pasaran memihak 

kepada pembeli

Oleh NORSHAHZURA MAT ZUKI

Malaysia Property Mar-
ket Index (MPMI) 
suku pertama 2020 
melaporkan pemaju 

dan pemilik di seluruh negara se-
dang menurunkan jangkaan me-
reka terhadap industri hartanah 
selain menyesuaikan diri dengan 
penutupan Kempen Pemilikan Ru-
mah (HOC) dan kekurangan pe-

mangkin yang 
kuat pada ta-
hun ini. 

Pengur us 
Negara Proper-
ty Guru Malay-
sia, Sheldon 
Fernandez ber-
kata,  MPMI 
ne gara pada ke-
se luruhannya 
menurun seba-
nyak 1.04 mata 
indeks daripada 
89.94 pada su-

ku ketiga 2019 kepada 88.90 pada 
suku keempat 2019, sekali gus me-
nandakan penurunan jangka pan-
jang. 

“Pelarasan sejajar dengan peng-
ubahsuaian Kadar Dasar Semalam-
an (OPR) oleh Bank Negara Ma-
laysia (BNM) sebanyak 2.50 peratus 

Property Guru menjangkakan harga rumah akan terus menurun manakala bekalan hartanah mencatatkan kenaikan.

baru-baru ini dan penekanan Bajet 
2020 terhadap Skim Sewa Untuk 
Milik (RTO) bagi membolehkan 
pasaran hartanah di Malaysia me-
mihak kepada pembeli dalam tem-
poh terdekat,” katanya dalam satu 
kenyataan baru-baru ini. 

Menurutnya, pengurangan OPR 
dilakukan BNM pada  Januari lalu 
akan membawa kepada penurunan 
faedah dan kenaikan kelulusan pin-
jaman bank pada jangka pendek.

“Skim RTO meringankan kos 
pendahuluan dan risiko pemilikan 
rumah dengan mengecualikan pem-
bayaran pendahuluan selain mem-
berikan pilihan kepada peserta un-
tuk tidak membeli hartanah 
tersebut. 

“Ia selaras dengan matlamat 
kami untuk membantu rakyat Ma-
laysia membuat keputusan hartanah 
yang bermaklumat dan tepat,” ka-
tanya. 

Justeru, katanya, sekarang ada-
lah masa yang sesuai untuk golong-
an yang mahu membeli rumah ber-
tindak. 

Bagaimanapun, beliau mengi-
ngatkan bahawa pembiayaan RTO 
mungkin lebih mahal daripada pin-
jaman konvensional jika dilihat 
dalam jangka masa panjang. 

“Secara keseluruhannya, faktor-
faktor ini mampu menguatkan sen-
timen golongan yang ingin memi-
liki rumah walaupun tidak sampai 
tahap HOC 2019. 

“Namun, impak yang disebut-
kan mungkinlah hanya ketara pada 
tahun 2021 dan selanjutnya susulan 
keputusan pembelian rumah tertun-

da yang dicetuskan oleh skim 
RTO,” katanya. 

Katanya, trend lain yang jelas 
memperlihatkan penurunan harga 
hartanah kediaman ialah termasuk 
peningkatan dalam bilangan unit 
pangsapuri servis di pasaran. 

“Angka diberikan pada setengah 
tahun pertama 2019 oleh Pusat 
Maklumat Harta Tanah Negara (Na-
pic) menunjukkan peningkatan se-

banyak 56 peratus tahun ke tahun 
(YoY) dalam unit pangsapuri servis 
yang baru siap dibina serta 13 pe-
ratus peningkatan YoY dalam be-
kalan unit yang masih dalam pem-
binaan. 

“Secara keseluruhannya, ini 
akan menambahkan 38,441 lagi unit 
pangsapuri servis kepada stok sedia 
ada sebanyak 228,242 unit di pasar-
an,” katanya. 

FERNANDEZ berkata, harga 
rumah dijangka terus menurun 
dengan bekalan hartanah menca-
tatkan kenaikan 28.8 mata suku 
tahun-ke-suku tahun (QoQ) dan 
pertumbuhan 87.56 mata YoY 
pada suku keempat 2019. 

Oleh itu, katanya, pemaju dan 
pemilik akan menyelaraskan har-
ga hartanah untuk kekal berdaya 
saing. 

“Pembekalan hartanah kedi-
aman yang berterusan sebenarnya 
mencerminkan keyakinan jangka 
panjang dan berterusan terhadap 
Kuala Lumpur sebagai kawasan 
titik panas namun kemasukan 
hartanah kediaman ke sesuatu 
kawasan yang mempunyai lebihan 
bekalan stok tidak bermaksud 
bahawa harga purata akan naik 
dalam tempoh terdekat.

“Program seperti Residensi 
Wilayah dan Skim Rumah Perta-
maku (SRP) yang dianjurkan oleh 
Cagamas Bhd akan terus mera-
patkan jurang antara permintaan 
pengguna dan portfolio pemaju,” 
katanya.

Tambahnya, Selangor mem-

pamerkan harga rumah yang pa-
ling stabil dalam kalangan pasar-
an utama di Malaysia dengan 
penurunan  MPMI 0.08 mata in-
deks dari 91.51 pada suku ketiga 
2019 kepada 91.43 pada suku 
keempat 2019. 

“Walaupun aliran menurun itu 
mencerminkan corak di pasaran 
negeri lain, namun pergerakan 
minimum harga rumah pada suku 
lepas menunjukkan keseimbang-
an di Selangor. 

“Sama dengan Kuala Lumpur, 
bekalan hartanah kediaman di 
Selangor meningkat dengan ke-
tara sebanyak 84.57 mata indeks 
YoY,” katanya.

Beliau berkata, memandang-
kan Selangor mempunyai stok 
sedia ada sebanyak 1.5 juta unit 
kediaman, namun pemaju sedang 
berusaha menggunakan pelbagai 
strategi untuk merangsang per-
mintaan.

Katanya, ia termasuk menjual 
rumah kos rendah dan menawar-
kan program bantuan kewangan 
untuk membekalkan lebih banyak 
rumah kepada pembeli.

Selaras harga hartanah, kekal berdaya saing
FERNANDEZ

Pengurangan OPR membawa kepada penurunan faedah dan kenaikan kelulusan pinjaman 
bank pada jangka pendek.

